
FA'ASILASILAGA FA'ALAUAITELE

FA'AGASOLOGA O GALUEGA FA'ATINO I LE TU'UFA'ATASIA O RESITALA MO
GALUEGA EA'AVAITAIMI 2021

Avea ia lenei laolao e fa'aleo atu ai se fa'afetai a le Matagaluega o Pisinisi, Alamanuia ma Leipa ile mamalu
0 le atunu’u, sa tau’a'aoina mai a latou pepa resitala mo galuega fa’avaitaimi mo lenei tausaga 2021 e pei
ona sa fa’atinoina ile tolu (3) vaiaso ma tapunia i le aso 14 lulai 2021.

O lea ua fa'agasolo le tu'u fa'atasiga o fa'amaumauga uma sa tu’uina mai i a outou tusitalosaga i totonu o
polokalame o fa'amaumauga (database system) a le Matagaluega. O lenei galuega o lo'o fuafua mo le 2
masina 0 lumana’i nei, ona o le tele anoanoai o tusi talosaga sa tu’uina mai.

O le tatou galuega e fai fa'atasi ma o la matou tatalo ina ia mau mai pea le to'ovae, ae sei fa’agasolo mo le
taimi nei i le tu’u fa’atasiga o fa’amaumauga. E le gata i lea o le a fa'agasolo le iloiloga ao fa'atalitali avanoa
faigaluega.

O lo'o iai le fa’amoemoe e toe logoina la outou paia ma le mamalu pe a iai nisi suiga, aemaise le galuega ua
amataina nei e pei ona faailoa atu i luga. E talosaga atu foi ina ia mautinoa e iai pea lau numera telefoni lea
na tusi mai i lau talosaga mo a tatou feso'otaiga.

Mo nisi fa'amatalaga, fa'amolemole fa'afesootai mai le Vaega o Galuega Fa'avaitaimi i
le telefoni +685 20443

Ma le faaaloalo lava

Pulotu Lyndon Chu Ling

